
Ágrip	

Lokaverkefni	þetta	fjallar	um	þjónandi	leiðsögn	og	hvað	ber	að	hafa	í	huga	þegar	aðferðin	

er	innleidd.	Nálgun	þjónandi	leiðsagnar	virðist	eiga	mikinn	samhljóm	með	ríkjandi	

hugmyndum	innan	fötlunarfræða	en	aðferðin	er	að	ryðja	sér	til	rúms	í	þjónustu	með	

fötluðu	og	öldruðu	fólki.		

Verkefnið	er	tvíþætt.		Annars	vegar	greinargerð	sem	byggð	er	á	fræðilegum	og	

eigindlegum	heimildum.	Farið	er	yfir	þróun	sem	orðið	hefur	á	hugmyndum	innan	

fötlunarfræða,	hvað	þjónandi	leiðsögn	er	og	hvaða	leið	er	best	að	fara	við	innleiðingu	á	

þjónandi	leiðsögn	í	ljósi	kenninga	um	fullorðinsfræðslu,	breytingaferlis	og	leiðtogafærni.	

Tekin	voru	viðtöl	við	þrjá	einstaklinga	sem	búa	yfir	þekkingu	og	reynslu	á	vinnu	með	

aðferð	þjónandi	leiðsagnar	til	þess	að	dýpka	sýn	á	efnið.	Hinn	hluti	verkefnisins	er	

bæklingur	um	þjónandi	leiðsögn	ætlaður	starfsfólki,	sem	vinnur	með	fötluðu	fólki,	og	

öðrum	sem	áhuga	hafa	á	að	kynna	sér	nálgunina.	Þessi	bæklingur	er	hugsaður	sem	viðbót	

við	aðra	fræðslu	á	þjónandi	leiðsögn	með	það	að	markmiði	að	kveikja	áhuga	lesenda	á	að	

kynna	sér	aðferðina	enn	frekar	og	vilja	tileinka	sér	hana	í	starfi.	

Formáli	

Hugmynd	okkar	að	þessu	verkefni	kviknaði	eftir	að	hafa	fengið	að	kynnast	því	að	vinna	

eftir	þjónandi	leiðsögn	og	heyrt	reynslusögur	á	gagnsemi	hennar.	Við	viljum	þakka	

leiðbeinendum	okkar,	Ernu	og	Hrefnu,	fyrir	frábæra	leiðsögn	og	vilja	til	þess	að	aðstoða	

okkur	á	meðan	verkefninu	stóð.	Einnig	viljum	við	þakka	viðmælendum	okkar	fyrir	að	hafa	

gefið	okkur	tíma	sinn	og	einlægni	í	viðtölum.	Þá	viljum	við	sérstaklega	þakka	Júlíusi	

Valdimarssyni	fyrir	að	setja	upp	bæklinginn	og	vera	okkur	innan	handar	við	vinnslu	á	

honum.		

Þetta	lokaverkefni	er	samið	af	okkur	undirrituðum.	Við	höfum	kynnt	okkur	

Siðareglur	Háskóla	Íslands	(Háskóli	Íslands,	2003)	og	fylgt	þeim	samkvæmt	bestu	vitund.	

Við	vísum	til	alls	efnis	sem	við	höfum	sótt	til	annarra	eða	fyrri	eigin	verka,	hvort	sem	um	

er	að	ræða	ábendingar,	myndir,	efni	eða	orðalag.	Við	þökkum	öllum	sem	lagt	hafa	okkur	

lið	með	einum	eða	öðrum	hætti	en	berum	sjálfar	ábyrgð	á	því	sem	missagt	kann	að	vera.	

Þetta	staðfestum	við	með	undirskrift	okkar.		

	

Reykjavík,	____.__________________	20__	

	

_________________________________	 _________________________________	

1 Inngangur		

Miklar	breytingar	hafa	orðið	í	starfi	með	fötluðu	fólki	á	síðustu	áratugum.	Viðhorf	

samfélagsins	gagnvart	því	hefur	breyst	í	takt	við	réttindabaráttu	þeirra.	Nálgun	þjónandi	

leiðsagnar	hefur	verið	að	ryðja	sér	til	rúms	á	síðustu	árum	en	lítið	hefur	verið	skrifað	um	

það	af	fræðasamfélaginu.		

Markmið	verkefnisins	er	að	þróa	fræðsluefni	um	þjónandi	leiðsögn	í	formi	

bæklings	fyrir	starfsfólk	sem	stuðning	við	aðra	fræðslu.	Bæklingurinn	á	að	kynna	þessa	

aðferð	og	þau	vinnubrögð	sem	hún	inniheldur	til	þess	að	starfsfólk	noti	hana	markvisst.	

Verkefnið	skiptist	í	tvo	hluta,	annars	vegar	bækling	um	þjónandi	leiðsögn	og	hins	vegar	

fræðilega	greinargerð.		

Greinargerðin	skiptist	í	fimm	hluta.	Í	fyrsta	hluta	er	fjallað	um	þá	þróun	sem	hefur	

orðið	á	hugmyndum	um	fötlun	og	ríkjandi	hugmyndafræði	útskýrð	með	það	að	markmiði	

að	vekja	athygli	á	þeirri	stöðugu	þróun	sem	á	sér	stað	innan	þjónustu	við	fatlað	fólk.	Í	

öðrum	hluta	er	þungamiðja	verkefnisins	sem	fjallar	um	þjónandi	leiðsögn	þar	sem	meðal	

annars	er	farið	í	saumana	á	hugmyndum	á	bak	við	aðferðina	og	þær	fjórar	stoðir	sem	hún	

byggir	á.	Þriðji	hluti	tekur	fyrir	innleiðingu	á	nýjum	starfsháttum	þar	sem	fjallað	er	um	

kenningar	um	fullorðinsfræðslu,	leiðtogafærni	og	breytingaferli.	Í	fjórða	hluta	er	fjallað	

um	viðtöl,	framkvæmd	þeirra,	greiningu	og	helstu	niðurstöður.	Í	fimmta	og	síðasta	

hlutanum	er	fræðslubæklingurinn	í	brennideppli	og	uppbygging	og	markmið	hans	útskýrð.	

2 Þróun	á	hugmyndafræði	

Mikil	þróun	hefur	átt	sér	stað	á	þeirri	hugmyndafræði	sem	notuð	hefur	verið	í	þjónustu	

við	fatlað	fólk	á	síðustu	árum	en	með	breyttri	hugsun	og	skilningi	á	fötlun	hefur	þjónustan	

breyst.	Fötlunarfræði	er	ung	þverfagleg	fræðigrein,	enda	komu	fræðirit	sérstaklega	kennd	

við	hugtakið	fyrst	fram	á	níunda	áratug	síðustu	aldar	(Rannveig	Traustadóttir,	2006).	

Fræðigreinin	telur	ríkjandi	skilgreiningar	og	skilning	á	fötlun	hafa	mótandi	áhrif	á	stöðu	

fatlaðs	fólks	(Hanna	Björg	Sigurjónsdóttir,	Ármann	Jakobsson	og	Kristín	Björnsdóttir,	

2013).	

Áherslur	í	fötlunarfræðum	eru	misjafnar	á	milli	landa	enda	fræðimenn	innan	þeirra	

með	ólíkan	bakgrunn	og	hugmyndir,	ásamt	því	að	saga	og	menning	hafa	haft	áhrif	á	

þróunina	(Rannveig	Traustadóttir,	2006).	Það	sem	fræðin	hafa	þó	alltaf	grundvallast	á	er	

höfnun	á	áður	ríkjandi	hugmyndum	um	fötlun.	Þessar	hugmyndir	hafa	falist	í	því	að	fatlað	

fólk	sé	vegna	líkamlegra	eða	andlegra	galla	eða	afbrigðileika	síns,	ófært	um	að	vera	

þátttakendur	í	lífinu.	Þess	í	stað	er	horft	á	fötlun	út	frá	félagslegum	skilningi	og	lögð	

áhersla	á	hlutverk	umhverfis	og	menningar,	þegar	kemur	að	því	að	móta,	búa	til	eða	

viðhalda	fötlun	einstaklingsins	(Hanna	Björg	Sigurjónsdóttir	o.fl.,	2013).		

Fatlað	fólk	verður	alltaf	til	og	hefur	alltaf	verið	það,	óhjákvæmlega	hefur	það	því	

alltaf	verið	hluti	af	mannkynssögunni	(Hanna	Björg	Sigurjónsdóttir	o.fl.,	2013;	Þorvaldur	

Kristinsson,	2015).	Af	fornum	sögnum	má	draga	þá	ályktun	að	örlög	fatlaðs	fólks	hafi	oft	

verið	slæm	(Þorvaldur	Kristinsson,	2015).	Það	mátti	yfirleitt	reiða	sig	á	náð,	aðstoð,	hjálp	

og	miskunn	annars	fólks.	Sagnir	frá	miðöldum	herma	að	fatlað	og	veikt	fólk	hafi	verið	talið	

andsetið	af	djöflinum	eða	öðrum	illum	öndum	og	af	þeim	sökum	var	stundum	litið	svo	á	

að	fólk	væri	réttdræpt.	Þá	hafa	einnig	varðveist	sagnir	sem	sýna	fram	á	stuðning	og	

samhjálp	við	fatlað	fólk.	Til	að	mynda	er	talið	að	klaustur	víðsvegar	um	Evrópu,	hafi	verið	

mikilvæg	athvörf	fyrir	fólk	sem	þarfnaðist	stuðnings	og	aðstoðar	annarra.	Frá	þessum	

fornu	hugmyndum	og	fyrsta	vísi	af	þjónustu	við	fatlað	fólk	hefur	orðið	mikil	þróun,	þar	

sem	ólíkar	hugmyndir	og	sjónarhorn	hafa	komið	við	sögu.	 	

Hér	á	eftir	munum	við	leitast	við	að	fjalla	um	helstu	viðhorf	til	fötlunar	og	ríkjandi	

hugmyndafræði	í	þjónustu	við	fatlað	fólk.	Farið	verður	yfir	nokkur	ólík	sjónarhorn	sem	til	

eru	á	fötlun,	læknisfræðilegan	skilning	á	fötlun,	breska	félagslega	líkanið	og	norræna	

tengslaskilninginn	á	fötlun,	til	þess	að	fá	betri	sýn	yfir	þá	þróun	sem	hefur	orðið	á	

viðhorfum	til	fatlaðs	fólks.	Því	næst	verður	hugmyndafræðin	um	sjálfstætt	líf	skoðuð	og	

þar	á	eftir	valdefling	vegna	þess	að	við	teljum	að	þessi	fræði	samræmist	þjónandi	leiðsögn	

vel.		

2.1 Ólík	sjónarhorn	á	fötlun	

2.1.1 Læknisfræðilegur	skilningur	á	fötlun	

Læknisfræðilegt	sjónarhorn	hefur	verið	ríkjandi	afstaða	til	fötlunar	stóran	hluta	20.	

aldarinnar	og	gætir	áhrifa	þess	enn	á	hugmyndir	um	fötlun	(Rannveig	Traustadóttir,	

2006).	Sem	dæmi	hefur	starf	fagfólks	í	hinum	ýmsu	greinum,	svo	sem	innan	

menntakerfisins	og	í	félags-	og	heilbrigðisþjónustu,	byggt	á	þessu	sjónarhorni.	Þá	hefur	

áhrifa	þess	gætt	í	hugmyndum	almennings	og	í	sjálfsskilningi	fatlaðs	fólks.	

Í	læknisfræðilegu	sjónarhorni	er	fötlun	einstaklingsins	persónulegur	harmleikur,	

þar	sem	allar	hindranir	sem	hann	mætir	eru	tilkomnar	vegna	skerðingar	hans	(Rannveig	

Traustadóttir,	2006).	Hér	er	lítið	sem	ekkert	verið	að	horfa	til	þeirra	áhrifa	sem	kunna	að	

stafa	af	umhverfinu	eða	ytri	aðstæðum.	Læknisfræðilegt	sjónarhorn	byggir	á	hugmyndum	

læknisfræðinnar	en	þar	er	fötlun	álitin	mótsögn	við	það	sem	telst	eðlilegt	og	heilbrigt	

(Riddle,	2013).	Nálgun	út	frá	þessari	afstöðu	er	miðuð	að	því	að	greina	skerðingu	eða	

afbrigði	einstaklingsins	og	reyna	eftir	bestu	getu	að	lagfæra	hann	með	læknismeðferð,	

lyfjum	og	aðgerðum.	Jafnframt	er	reynt	að	koma	í	veg	fyrir	að	fólk	fæðist	með	skerðingar	

með	fósturskimunum	og	erfðarrannsóknum.	Skilningurinn	á	aðstæðum	fatlaðs	fólks	felst	í	

því	að	það	sé	öðrum	háð	og	í	þörf	fyrir	þá	íhlutun	sem	greint	var	frá	hér	að	ofan	(Rannveig	

Traustadóttir,	2003).	Það	hefur	því	tíðkast	að	setja	fatlað	fólk	á	stofnanir	þar	sem	mæta	

hefur	átt	þessum	þörfum.	Þannig	hefur	fatlað	fólk	verið	tekið	út	úr	samfélaginu	og	

aðgreint	frá	öðru	fólki.		

2.1.2 Breska	félagslega	líkanið	

Hina	félagslegu	sýn	á	fötlun	má	rekja	til	réttindabaráttu	fatlaðs	fólks	á	áttunda	áratugnum	

og	baráttu	þeirra	gegn	innilokun	á	stofnunum	og	útskúfun	(Rannveig	Traustadóttir,	2003).	

Kom	þessi	sýn	fram	sem	gagnrýni	á	ríkjandi	sjónahorn	læknisfræðinnar.	Þau	félagslegu	

líkön	sem	mótuðust	leggja	áherslu	á	að	þær	hindranir,	sem	eru	í	umhverfinu,	séu	það	sem	

stuðli	að	fötlun	einstaklings,	ekki	skerðing	hans.	Þekktasta	líkanið	er	breska	félagslega	

líkanið	um	fötlun	en	það	felur	í	sér	róttæka	endurskilgreiningu	á	hugtakinu	(Riddle,	2013).	

Þeim	skilningi,	að	skerðing	valdi	fötlun,	er	hafnað	og	er	fötlun	skilgreind	sem	bein	

afleiðing	þeirra	félagslegu	hindrana	sem	settar	eru	af	hinum	ófatlaða	meirihluta.	Þessar	

félagslegu	hindranir	geta	verið	margvíslegar	en	þar	má	nefna	aðgengi,	neikvætt	viðhorf	og	

fordóma	(Rannveig	Traustadóttir,	2003).	Valda	þær	því	að	athafnir	og	líf	fólks,	með	bæði	

líkamlegar	og	andlegar	skerðingar,	er	takmarkað.	Aðalmarkmiðið	með	þessum	nýja	

skilningi	var	að	aðgreina	skerðinguna	frá	fötluninni.		

2.1.3 Norræni	tengslaskilningurinn	á	fötlun	

Hinn	norræna	tengslaskilning	á	fötlun	má	rekja	til	norska	fræðimannsins	Jan	Tössebro	en	

hann	kom	fram	með	þá	hugmynd	innan	fötlunarfræðinnar	að	ekki	væri	til	einn	skilningur	

á	fötlun	heldur	aðeins	sameiginlegar	hugmyndir	sem	geta	breyst	milli	landa	(Rannveig	

Traustadóttir,	2006).	Þessi	skilningur	kom	fram	eftir	að	nýtt	hugtak,	fötlun,	kom	til	sem	

átti	að	leysa	af	eldri	hugtök	sem	öðlast	höfðu	neikvæða	merkingu.	Hugtakið	fötlun	átti	

einnig	að	koma	fram	sem	yfirhugtak	yfir	mismunandi	skerðingar	en	fyrir	það	var	yfirleitt	

vitnað	í	skerðingu	hvers	og	eins.	Líkt	og	með	breska	félagslega	líkaninu	var	aðal	áherslan	

lögð	á	að	umhverfið	væri	orsakavaldur	fötlunar	en	ekki	skerðingin	sjálf.	Inntak	norræna	

tengslaskilningsins	er	þríþætt	(Tössebro,	2004).	Í	fyrsta	lagi	er	fötlun	misræmi	á	milli	

einstaklingsins	og	skerðinga,	þá	er	ekki	gert	ráð	fyrir	þeim	mannlega	margbreytileika	sem	

er	til	staðar	í	samfélaginu.	Í	öðru	lagi	þá	er	fötlun	aðstæðubundin.	Hvort	að	skerðing	leiði	

til	fötlunar	eða	ekki	er	alfarið	bundið	aðstæðum	líkt	og	blind	manneskja	telst	ekki	fötluð	

þegar	hún	talar	í	símann.	Í	þriðja	lagi	þá	er	fötlun	afstæð.	Þá	er	átt	við	að	fötlun	þurfi	að	

taka	mið	af	umhverfinu	og	aðstæðum	hverju	sinni	og	þannig	ákvarðist	mörkin,	við	það	

hvenær	fólk	telst	fatlað,	oft	af	tilviljun	en	ekki	skerðingu.		

2.2 Hugmyndafræðin	um	sjálfstætt	líf		

Hugmyndafræðin	um	sjálfstætt	líf	á	upphaf	sitt	að	rekja	til	réttindabaráttu	fatlaðs	fólks	

Bandaríkjunum	upp	úr	1970	en	hún	breiddist	fljótt	út	til	annarra	landa	(Rannveig	

Traustadóttir,	2006).	Hugmyndafræðin	er	byggð	á	félagslegum	skilningi	á	fötlun	þar	sem	

að	hún	lítur	á	að	hindranir	innan	umhverfsins	leiði	af	sér	fötlun.	Hugmyndafræðin	hefur	

verið	ríkjandi	í	málefnum	fatlaðs	fólks	hérlendis	síðustu	ár	og	samræmist	hún	þeim	gildum	

sem	samningur	Sameinuðu	þjóðanna	um	réttindi	fatlaðs	fólks	leggur	upp	með	(Vilborg	

Jóhannesdóttir	og	Freyja	Haraldsdóttir,	2010).	Samningur	Sameinuðu	þjóðanna	um	

réttindi	fatlaðs	fólks	(Velferðarráðuneytið,	2013)	hefur	það	markmið	að	auka	virðingu	fyrir	

meðfæddri	göfgi	fatlaðs	fólks,	ýta	undir	að	það	fái	notið	allra	mannréttinda	og	mannfrelsis	

að	fullu	og	að	jöfnu	á	við	aðra,	ásamt	því	að	tryggja	og	vernda	þess	háttar	réttindi	og	frelsi	

þess.	Lög	um	málefni	fatlaðs	fólks	(nr.	59/1992)	kveða	á	um	að	tekið	sé	mið	af	samningi	

Sameinuðu	þjóðanna	við	framkvæmd	laganna.		

Margir	hafa	leitast	við	að	skilgreina	hvað	felst	í	sjálfstæðu	lífi	en	samkvæmt	Hasler	

(2003)	horfa	allir	til	sömu	lykilþáttanna	en	þeir	eru:	jafnrétti,	stjórn,	val	og	frelsi.	

Hugmyndafræðin	felur	í	sér	að	allir	eigi	rétt	á	að	stjórna	eigin	lífi	óháð	eðli	og	alvarleika	

skerðinga	þeirra	og	að	sjálfsákvörðunarréttur	allra	sé	virtur	(Barnes,	2003).	Farið	er	fram	á	

að	fatlað	fólk	hafi	sams	konar	val	og	stjórn	í	sínu	daglega	lífi	og	annað	fólk,	sem	oft	tekur	

því	sem	gefnu	(Ratzka,	2005).	Þá	á	allt	fatlað	fólk	að	hafa	val	á	hvernig	þjónustu	það	fær,	

hvar	hún	er	veitt,	hvernig	og	af	hverjum	(Vilborg	Jóhannsdóttir,	Freyja	Haraldsdóttir	og	

Rannveig	Traustadóttir,	2009).	Í	raun	og	veru	gengur	hugmyndafræðin	út	á	að	borgaraleg	

réttindi	og	mannréttindi	hvers	og	eins	séu	metin	til	jafns	(Barnes,	2003).	Þannig	er	eitt	af	

markmiðum	hugmyndafræðinnar	að	auka	tækifæri	fatlaðs	fólks	til	jafns	við	aðra	(Hasler,	

2003).	Enn	fremur	er	markið	að	stuðla	að	samfélagslegum	breytingum.	Hugmyndafræðin	

hefur	sameinað	fatlað	fólk	í	því	að	vinna	að	auknum	mannréttindum	og	borgaralegum	

réttindum	með	valdeflingu	en	í	næsta	kafla	verður	farið	yfir	hugtakið	valdeflingu	og	leitast	

við	að	skilgreina	það.		

2.3 Valdefling		

Valdefling	er	flókið	hugtak	sem	mikið	hefur	verið	notað	í	tengslum	við	réttindabaráttu	

ýmissa	minnihlutahópa	(Hanna	Björg	Sigurjónsdóttir	o.fl.,	2006).	Mikilvægi	hugtaksins	í	

réttindabaráttu	fatlaðs	fólks	hefur	orðið	sífellt	meira	á	síðastliðnum	árum.	Engin	ein	

skilgreining	er	til	á	því,	né	ráðandi	fræðimaður	og	eru	því	til	margar	ólíkar	túlkanir	á	þessu	

hugtaki.	Innan	félagsvísindanna	snýst	hugtakið	aðallega	um	þá	hugmynd	að	fólk	öðlist	

meiri	stjórn	á	eigin	lífi.		



13	

Þegar	skoðaðar	eru	ýmsar	fræðigreinar	sem	snúa	að	valdeflingu	má	greina	fimm	

aðalhugmyndir	sem	eiga	að	lýsa	hugtakinu	(Jones,	Garlow,	Turnbull	og	Barber,	1996).	Þær	

má	sjá	töflu	hér	að	neðan.	

Fimm	aðalhugmyndir	valdeflingar	

Hugmynd:	 Nánari	lýsing:	

Stjórn	 Að	geta	haft	stjórn	og	áhrif	á	eigið	líf	

Lífskjör	 Að	geta	haft	áhrif	á	lífskjör	sín	

Samskipti	og	félagsleg	tengsl	 Valdefling	eins	og	hún	birtist	í	samskiptum	

og	félagslegum	tengslum	við	aðra	

Þátttaka	 Þátttaka	fatlaðra	í	samfélaginu	

Aðstæður	 Áhrif	fötlunarinnar	er	aðstæðubundin	og	

ólík	á	milli	fólks	

Þrátt	fyrir	að	þessar	hugmyndir	séu	jafn	mismunandi	og	raun	ber	vitni	þá	eiga	þær	

það	sameiginlegt	að	lýsa	valdeflingu	sem	ferli.	

Feministar	fóru	þá	leið	að	skilgreina	valdeflingu	sem	ferli	frekar	en	fyrirbæri	

(Hanna	Björg	Sigurjónsdóttir	o.fl.,	2006).	Til	þess	að	skilgreina	hugtakið	valdefling	töldu	

þeir	mikilvægt	að	hafa	skilgreiningu	á	því	hvað	vald	er.	Leggja	þeir	þá	áherslu	á	að	vald	

væri	kraftur,	möguleikar,	sjálfsskilgreining	og	færni	frekar	en	þvingun,	yfirráð	eða	

samkeppni.	Þá	líta	þeir	á	vald	sem	hluta	af	flóknum	tengslum	milli	einstaklinga,	hópa	og	

stofnana	sem	getur	umbreyst	í	daglegum	samskiptum	milli	fólks.	Valdið	er	stöðugt	

gagnvirkt	ferli	sem	er	að	finna	í	öllum	félagslegum	tengslum.	Einstaklingar	geta	ekki	

aðeins	verið	valdamiklir	eða	valdalausir	í	senn	heldur	hafa	þeir	einnig	áhrif	á	það	hvernig	

valdið	dreifist.	Skilgreina	þeir	yfirleitt	valdeflingu	sem	ferli	sem	eigi	sér	stað	í	samskiptum	

fólks	og	sé	bundið	aðstæðum.		

Valdeflingu	er	þar	af	leiðandi	ekki	hægt	að	veita	öðrum	en	hægt	er	að	skapa	þær	

aðstæður	sem	þarf	til	þess	að	einstaklingur	upplifi	valdeflingu.	Breytilegt	er	milli	

aðstæðna	hvort	valdefling	eigi	sér	stað	eða	ekki	en	það	sem	mestu	máli	skiptir	er	að	

valdefling	gerist	innan	samskipta	og	félagstengsla	á	milli	fólks.		

2.4 Samantekt	

Frá	því	að	samfélagið	leit	svo	á	að	skerðing	einstaklings	væri	ástæða	fötlunar	hans	hefur	

orðið	mikil	þróun,	meðal	annars	vegna	tilkomu	félagslega	skilningsins	á	fötlun.	Þessi	

félagslegi	skilningur	ásamt	réttindabaráttu	fólks	með	fötlun	hefur	skapað	undirstöðu	

ríkjandi	hugmyndafræði.		

Hugmyndafræðin	um	sjálfstætt	líf	er	ein	þeirra	sem	allra	helst	er	litið	til	í	dag	en	hún	er	

samhljóma	hugmyndum	sem	liggja	til	grundvallar	samningi	Sameinuðu	þjóðanna	um	

réttindi	fatlaðs	fólks.	Hún	byggir	ekki	á	þeirri	forsendu	að	sjálfstæði	sé	að	framkvæma	

sjálfur	allar	athafnir	daglegs	lífs	heldur	fellst	sjálfstæðið	í	því	að	fatlað	fólk	hafi	val	og	

stjórn	á	eigin	lífi.	Þar	kemur	inn	á	mikilvægi	valdeflingar	sem	áhrifavalds	innan	þess	hvort	

fatlaður	einstaklingur	lifi	sjálfstæðu	lífi	eða	ekki.		

Þjónandi	leiðsögn	hefur	á	síðustu	árum	verið	að	ryðja	sér	til	rúms	í	þjónustu	með	

fötluðu	fólki	en	í	næsta	kafla	verður	sú	aðferð	kynnt.		

3 Þjónandi	leiðsögn	

Í	þessum	kafla	verður	farið	yfir	hvað	þjónandi	leiðsögn	(e.	gentle	teaching)	er	og	tilkomu	

hennar	í	starfi	með	fötluðu	fólki.	Henni	hefur	verið	lýst	sem	nærfærnisnálgun	sem	snýr	að	

því	hvernig	hátta	eigi	samskiptum	milli	þjónustunotanda	og	starfsfólks	(van	de	Siepkamp,	

2010).	Í	upphafi	var	þjónandi	leiðsögn	aðallega	notuð	í	vinnu	með	fólki	með	

þroskahömlun	og	hegðunarfrávik	en	hefur	á	síðustu	árum	verið	tekin	upp	á	fleiri	sviðum	

(van	de	Siepkamp,	2010).	

Þjónandi	leiðsögn	hefur	verið	túlkuð	sem	hugmyndafræði	af	þeim	sem	notast	við	

hana	á	Íslandi	(Kristinn	Már	Torfason	og	Valgý	Arna	Eiríksdóttir,	2015)	en	í	erlendum	

fræðiritum	er	leitast	við	að	nota	aðferð	eða	nálgun	(e.	method)	líkt	og	atferlismótun	

(McGee,	1992).	Eftir	að	hafa	skoðað	uppbyggingu	þjónandi	leiðsagnar	tókum	við	þá		

ákvörðun	að	skilgreina	þjónandi	leiðsögn	sem	nálgun	í	þessari	ritgerð.		

Í	köflunum	hér	að	neðan	er	saga	þjónandi	leiðsagnar	rakin	og	farið	verður	yfir	

þjónandi	leiðsögn	sem	nálgun	í	starfi.	Síðan	verður	gerð	skil	á	þeim	fjórum	stoðum	sem	

hún	byggir	á	og	verkfærin	innan	nálgunarinnar	útskýrð.		

3.1 Saga	

Þjónandi	leiðsögn	á	upphaf	sitt	að	rekja	til	nokkurra	fræðimanna	úr	háskólanum	í	

Nebraska	á	níunda	áratugnum	(Jones	og	McCaughey,	1992).	John	McGee	var	einn	þessara	

fræðimanna	og	er	hann	talinn	vera	aðalupphafsmaður	þessarar	nálgunar	(Gentle	teaching	

Netherlands,	2013).	Hugmyndin	á	bak	við	þjónandi	leiðsögn	spratt	upp	hjá	McGee	eftir	

upplifun	hans	þegar	hann	vann	með	götubörnum	í	fátækra	hverfum	í	Brasilíu.	Þar	upplifði	

hann	umhyggju	og	hlýju	í	sinn	garð	frá	börnum	sem	bjuggu	við	ömurlegar	aðstæður	en	

það	vakti	hann	til	umhugsunar	um	hvað	samskiptatækni	væri	mikilvæg	(Kristinn	Már	

Torfason	og	Valgý	Arna	Eiríksdóttir,	2015).	

Þróaði	hann	aðferðina	sem	leið	til	þess	að	kenna	einstaklingum	sem	voru	á	jaðri	

samfélagsins	að	finna	til	öryggis	og	upplifa	sig	sem	verðuga	þátttakendur	innan	þess	

(Gentle	teaching	Netherlands,	2013).	Hann	taldi	að	grundvöllurinn	fyrir	tilvist	og	þroska	

einstaklings	skapaðist	við	að	hann	upplifi	sig	öruggan,	finni	til	væntumþykju	og	fái	

tækifæri	til	þátttöku.	Í	yfir	30	ár	ferðaðist	McGee	á	milli	landa	með	það	að	markmiði	að	

hvetja	fólk	til	að	tileinka	sér	þjónandi	leiðsögn,	bæði	í	starfi	og	einkalífi.		

3.2 Nálgun	þjónandi	leiðsagnar	

Nálgun	þjónandi	leiðsagnar	er	einföld	í	uppbyggingu	en	getur	reynst	flókin	í	framkvæmd	

þar	sem	starfsmaðurinn	þarf	að	vera	tilbúinn	að	veita	skilyrðislausa	umhyggju	(Start,	

2008).		

Ólíkt	atferlismótun	þá	leggur	nálgunin	áherslu	á	að	einstaklingurinn	sjálfur	þurfi	

ekki	að	breytast	heldur	þjónustan	sem	honum	er	veitt	og	hvorki	er	notast	við	umbun	né	

refsingar	(Start,	2008).		

Þjónandi	leiðsögn	gerir	ráð	fyrir	því	að	til	þess	að	fólk	öðlist	sjálfsvirðingu	og	hafi	

tækifæri	til	að	móta	gagnkvæm	tengsl	þarf	það	að	finna	til	öryggis	og	væntumþykju.	Þá	er	

lagt	upp	með	að	einstaklingur	eigi	í	vinalegum	og	öruggum	samskiptum	við	þá	sem	

aðstoða	hann	í	daglegu	lífi.	Lögð	er	mikil	áhersla	á	að	starfsmenn	leggi	sig	fram	við	að	

tengjast	þeim	sem	þeir	aðstoða	og	myndi	með	þeim	vinskap.	Með	því	að	nota	verkfæri	

þjónandi	leiðsagnar	í	starfi	með	fólki	á	það	að	geta	fundið	til	öryggis	og	væntumþykju	sem	

auðveldar	því	að	mynda	tengsl	við	aðra	og	samfélagið.	Þjónandi	leiðsögn	gengur	út	frá	því	

að	manneskjur	séu	háðar	hver	annarri	en	það	er	hlutverk	starfsmanns	að	veita	einstaklingi	

það	félagslega	umhverfi	sem	hann	þarf	til	að	móta	gagnkvæm	tengsl	við	aðra	og	mynda	

traust	(Start,	2008).	Með	nálgun	þjónandi	leiðsagnar	er	markvisst	reynt	að	auka	lífsgæði	

einstaklings	og	að	efla	og	hvetja	hann	til	þátttöku	og	tengslamyndunar	sem	svo	veitir	

honum	aukið	sjálfstraust.		

Þjónandi	leiðsögn	leggur	áherslu	á	að	stuðla	að	myndun	traustra	samskipta	milli	

starfsmanns	og	einstaklings	(Start,	2008).	Þau	grundvallaratriði	sem	byggt	er	á	eru:	

gagnkvæm	tengsl,	samfylgd	og	félagsskapur,	skilyrðislaus	umhyggja,	virðing	og	að	lokum	

viðurkenning.	

3.3 Fjórar	stoðir	þjónandi	leiðsagnar	

Þær	fjórar	meginstoðir	sem	þjónandi	leiðsögn	byggir	á	eru:	öryggi,	þátttaka,	umhyggja	og	

virðing	og	að	lokum	að	skapa	tækifæri	til	að	sýna	umhyggju	og	virðingu	(Kristinn	Már	

Torfason	og	Valgý	Arna	Eiríksdóttir,	2015).	Með	því	að	einbeita	sér	að	þessum	fjórum	

stoðum	og	beita	meðvitað	nálgun	þjónandi	leiðsagnar	myndast	gagnkvæmt	traust	milli	

starfsmanns	og	einstaklings.	Markmiðið	er	að	kenna	fólki	að	upplifa	og	tjá	þessa	þætti.	

Með	þessari	nálgun	þróast	samband	milli	starfsmanns	og	einstaklingsins	sem	einkennist	af	

öryggi,	umhyggju	og	virðingu.	Það	gerist	með	því	að	beita	leiðsögn	í	stað	stjórnunar	og	

valds.	Samvera	er	mikilvæg	og	nota	þarf	athafnir	daglegs	lífs	til	að	mynda	tengsl.	Í	

köflunum	hér	á	eftir	verður	farið	ítarlega	í	þessar	fjórar	meginstoðir	þjónandi	leiðsagnar.	

3.3.1 Öryggi	

Öryggi	er	lykilhugtak	innan	þjónandi	leiðsagnar	og	einnig	fyrsta	stoðin	(van	de	Siepkamp,	

2010).	Þegar	öryggi	er	skilgreint	er	mikilvægt	að	vita	að	þó	manneskja	sé	örugg	þarf	ekki	

að	vera	að	hún	upplifi	sig	örugga.	Öryggi	er	skilgreint	sem	það	ástand	sem	skapast	þegar	

gagnkvæm	og	skilyrðislaus	viðurkenning	myndast	milli	einstaklinga	(Start,	2008).	Öryggi	

veitir	fólki	aukið	sjálfstraust	og	ánægju	en	sú	tilfinning	að	vera	öruggur	gerir	fólki	kleift	að	

treysta	á	aðra	í	kringum	sig	vitandi	af	þeim	stuðningi	sem	það	fær.	Þegar	einstaklingur	

upplifir	sig	ekki	öruggan	getur	skapast	hjá	honum	hræðsla,	óöryggi	og	brotin	sjálfsímynd	

sem	veldur	því	að	hann	á	erfitt	með	að	tengjast	öðru	fólki	og	treysta	því.		

Margar	ástæður	geta	verið	fyrir	því	að	einstaklingur	upplifi	sig	ekki	öruggan	í	

kringum	starfsfólk	svo	sem	skerðingar,	vondar	minningar	og	áföll	(Start,	2008).	Þess	vegna	

er	afar	mikilvægt	að	sýna	einstaklingum	að	þeir	séu	öruggir	með	starfsfólki	en	það	er	

aðeins	hægt	ef	starfsfólk	er	meðvitað	um	þau	samskipti	sem	eiga	sér	stað.	Starfsfólk	þarf	

að	beita	sér	fyrir	því	að	einstaklingur	upplifi	sig	öruggan	með	þeim	en	eins	og	áður	er	sagt	

er	öryggi	undirstaða	þess	að	hægt	sé	að	treysta	öðrum.	

3.3.2 Virðing	og	umhyggja	

Til	þess	að	einstaklingur	upplifi	sig	öruggan	er	mikilvægt	að	þeir	sem	eru	honum	næstir	

sýni	honum	skilyrðislausa	virðingu	og	umhyggju	(McGee	og	Brown,	2007).	Það	sem	átt	er	

við	með	umhyggju	og	virðingu,	vísar	til	þess	að	einstaklingur	upplifi	að	hann	skipti	

starfsfólk	raunverulegu	máli	og	að	það	vilji	honum	aðeins	það	besta.	Einstaklingurinn	

finnur	fyrir	meiri	ánægju	í	samskiptum	við	aðra	og	veit	að	þó	að	eitthvað	komi	upp	á	þá	sé	

starfsfólk	til	staðar	fyrir	hann	(Start,	2008).	Þó	að	einstaklingur	sýni	slæma	hegðun	eða	

geri	eitthvað	í	garð	starfsfólks	er	honum	ávallt	sýnd	sama	virðing	og	umhyggja;	engin	

hegðun	eða	athöfn	á	að	hafa	áhrif	á	það.	

3.3.3 Skapa	tækifæri	til	að	sýna	virðingu	og	umhyggju	

Þegar	fólk	finnur	fyrir	öryggi	á	það	auðveldara	með	að	veita	öðrum	umhyggju	og	virðingu	

(Start,	2008).	Með	að	skapa	tækifæri	fyrir	einstakling	til	að	sýna	virðingu	og	umhyggju	er	

átt	við	að	hann	fái	færi	á	að	veita	öðrum	umhyggju	og	sýna	þeim	virðingu	(Kristinn	Már	

Torfason	og	Valgý	Arna	Eiríksdóttir,	2015).	Notendur	verða	að	fá	að	kynnast	

starfsmönnum,	ekki	bara	sem	slíkum,	heldur	sem	manneskjum	en	það	gerist	þegar	þeir	fá	

að	sýna	virðingu	og	umhyggju	í	garð	starfsmanna	í	gegnum	samveru	og	félagsskap	(Start,	

2008).	Hann	sýnir	umhyggju	með	því	að	nálgast	starfsfólk	glaðlega	að	fyrra	bragði,	deila	

brosi,	með	mjúkum	snertingum	og	með	því	að	sækjast	eftir	samskiptum	við	aðra.	

3.3.4 Þátttaka	

Þátttaka	einstaklings	getur	ekki	átt	sér	stað	nema	að	hann	upplifi	öryggi,	sé	sýnd	

umhyggja	og	virðing	og	hann	sýni	sjálfur	umhyggju	og	virðingu	(Start,	2008).	Með	

þátttöku	kýs	fólk	að	vera	frekar	í	samneyti	við	aðra	heldur	en	einir	og	eru	virkir	

þátttakendur	í	eigin	lífi.	Með	aukinni	þátttöku	aukast	lífsgæði	fólks	því	hún	gefur	

einstaklingnum	færi	á	að	gera	eitthvað	fyrir	sjálfan	sig,	með	öðrum	og	fyrir	aðra	(Kristinn	

Már	Torfason	og	Valgý	Arna	Eiríksdóttir,	2015).	Með	því	að	skapa	svigrúm	í	tíma	og	

aðstæðum	getur	starfsfólk	hjálpað	og	hvatt	notendur	til	þátttöku,	bæði	í	eigin	lífi	og	

einnig	í	samfélaginu.	

3.4 Verkfæri	þjónandi	leiðsagnar	

Í	vinnu	með	þjónandi	leiðsögn	er	starfsmaðurinn	sjálfur	aðalverkfærið.	Verkfærin	eru	

nærvera	hans,	augu,	hendur	og	orð.	Með	nærveru	og	athygli	sýnir	hann	skjólstæðingi	

sínum	að	hann	sé	til	staðar	(Kristinn	Már	Torfason	og	Valgý	Arna	Eiríksdóttir,	2015).	

Nærveran	þarf	að	einkennast	af	umhyggju	og	virðingu	við	einstaklinginn.	Starfsfólk	verður	

að	aðlaga	hegðun	sína	og	athafnir	að	þörfum	hvers	og	eins	og	passa	að	framkoma	þess	

einkennist	ávallt	af	hlýju	og	vinsemd	(Start,	2008).	Augun	eru	mikilvægt	verkfæri	til	þess	

að	sýna	vinsemd	og	hlýju,	því	þarf	starfsmaðurinn	að	vera	meðvitaður	um	augnsvip	sinn	

(Kristinn	Már	Torfason	og	Valgý	Arna	Eiríksdóttir,	2015).	Að	sama	skapi	eru	hendur	líka	

mikilvæg	verkfæri	til	að	sýna	væntumþykju	og	hlýju	og	því	er	mjög	mikilvægt	að	nota	

mjúkar	snertingar	og	snerta	fólk	af	virðingu.		

Gæta	þarf	að	virða	þau	mörk	sem	hver	og	einn	setur	og	hefur.	Orð	þurfa	að	vera	

vel	valin	og	taka	mið	af	aðstæðum	hverju	sinni	og	einstaklingur	þarf	að	skilja	hvað	fer	

fram	í	samskiptum.	Mikilvægt	er	að	tala	alltaf	rólega	og	af	vinsemd	en	ekki	af	

yfirgangssemi.		

3.5 Samantekt	

Hér	að	ofan	var	farið	yfir	þjónandi	leiðsögn	sem	nálgun	í	starfi	með	fötluðu	fólki.	Farið	var	

yfir	sögu	og	upphaf	þjónandi	leiðsagnar.		Þá	var	einnig	vikið	að	hvernig	markvisst	er	reynt	

að	auka	lífsgæði	einstaklings	með	því	að	efla	og	hvetja	hann	til	þátttöku	með	nálgun	

þjónandi	leiðsagnar.	Samsvarast	hún	þess	vegna	vel	kenningum	um	valdeflingu	og	

sjálfstætt	líf.	Teknar	voru	fyrir	þær	fjórar	stoðir	sem	nálgunin	byggir	á	og	þær	skilgreindar.	

Í	lokin	voru	verkfæri	þjónandi	leiðsagnar	útskýrð	en	þau	er	öll	að	finna	innra	með	

starfsmanninum	sjálfum.		

Til	þess	að	þessi	nálgun	skili	sér	til	starfsmanna	er	mikilvægt	að	réttar	leiðir	séu	

farnar	í	innileiðingu	á	henni.	Fræðsla	er	gífurlega	mikilvæg	í	því	samhengi	og	gegnir	

lykilhlutverki	í	innleiðingarferlinu.	Til	þess	að	fræðsla	gangi	vel	innan	starfsmannahóps	er	

mikilvægt	að	skilja	hvernig	fullorðnir	námsmenn	læra	og	því	verða	kenningar	um	

breytingar	og	fræðslu	fullorðinna	skoðaðar	í	næsta	kafla	til	að	fá	betri	sýn	yfir	hvað	hafa	

skal	í	huga	við	undirbúning	á	fræðsluefni.		

	 	



20	

4 Innleiðing	breytinga	

Í	þessum	kafla	er	fjallað	um	kenningar	og	fræði	sem	snúa	að	því	hvað	gott	sé	að	hafa	í	

huga	við	innleiðingu	á	nýjum	áherslum	í	starfi.	Mikilvægt	er	að	allir	séu	samstíga	þegar	

unnið	er	eftir	aðferð	þjónandi	leiðsagnar	og	því	er	fræðslan	og	færnin	til	að	leiða	

starfsmannahópinn	mikilvæg.	Hér	verður	því	farið	í	kenningar	um	hvernig	fullorðnir	læra	

og	mikilvægi	þess	að	hafa	góða	leiðtogafærni	í	undirbúningi	breyttra	starfshátta	og	í	

fræðslu	við	ófaglært	starfsfólk.	Í	lokin	verður	síðan	farið	yfir	kenningar	Kotters	um	

breytingaferli.		

4.1 Fullorðinsfræðsla	

Við	innleiðingu	á	breyttum	áherslum	er	mikilvægt	að	fræðsluefnið	sé	vel	upp	sett	og	

aðgengilegt.	Í	þessum	kafla	verður	farið	í	þær	kennsluaðferðir	sem	henta	best	við	fræðslu	

fullorðins	fólks	sem	hefur	mismunandi	menntun,	bakgrunn	og	reynslu.		

Ástæða	þess	að	fólk	situr	námskeið	eða	sækir	sér	ákveðna	vitneskju	er	að	öðlast	

aukna	færni	(Knox,	1987).	Aukin	færni	á	ákveðnu	sviði	þarf	að	vera	eitt	af	markmiðum	

þeirra	sem	sjá	um	að	veita	hóp	þekkingu.	Við	skipulagningu	á	fræðslu	fyrir	fullorðið	fólk	

þarf	að	skilja	hegðun	fullorðinna	námsmanna.	Önnur	lögmál	gilda	í	kennslu	hjá	fullorðnu	

fólki	heldur	en	börnum	og	taka	þarf	tillit	til	þess.	Einn	þeirra	sem	einbeitti	sér	að	skilja	

fullorðna	námsmenn	var	fræðimaðurinn	Malcolm	Knowles	en	fjallað	verður	um	kenningu	

hans	hér	að	neðan.		

4.1.1 Kenningar	Knowles	

Margir	fræðimenn	hafa	sett	fram	hugmyndir	og	kenningar	um	fullorðinsfræðslu	en	þeirra	

þekktastar	eru	hugmyndir	Malcolm	S.	Knowles	(Sigrún	Jóhannesdóttir,	2004).	Knowles	er	

einn	þeirra	sem	lagði	hvað	mest	af	mörkum	við	að	benda	á	sérstöðu	fullorðinna	

námsmanna	og	hefur	þess	vegna	stundum	verið	nefndur	faðir	nútímahugmynda	um	

fullorðinsfræðslu	(Sigrún	Jóhannesdóttir,	2004).	Lýsingar	hans	á	fullorðnum	

námsmönnum	hafa	mótað	skilning	fólks	á	fullorðinsfræðslu	og	þótt	að	hann	hafi	hlotið	

gagnrýni	fyrir	framsetningu	sína	hefur	hún	staðist	í	aðalatriðum	í	gegnum	árin	(Hróbjartur	

Árnason,	2005).	Andragogy	er	hugtak	sem	Knowles	skilgreinir	sem	kennslufræðilegt	

módel	sem	inniheldur	kerfi	hugmynda	um	nálgun	á	námi	og	kennslu	fullorðinna	(Knowles,	

Holton	og	Swanson,	1998).	Þar	taldi	hann	að	fullorðnir	nemendur	vildu	sjá	tilgang	með	

námi	sínu	og	bera	sjálfir	ábyrgð	á	þeim	ákvörðunum	sem	vörðuðu	námið.	Þeir	vildu	tengja	

námið	við	sitt	daglega	líf	og	geta	notað	það	sem	þeir	lærðu	í	aðstæðum	sem	upp	gætu	

komið	í	lífi	þeirra	eða	starfi.	

Knowles	og	aðstoðarmenn	hans	settu	fram	sex	grundvallaratriði	um	nám	

fullorðinna	sem	byggð	voru	á	ýmsum	rannsóknum	og	hugmyndum	(Knowles	o.fl.,	1998).	Í	

fyrsta	lagi	töldu	þeir	að	fullorðnir	hafi	þörf	fyrir	að	vita	strax	í	upphafi	náms	hvernig	staðið	

verði	að	náminu,	að	hvaða	árangri	sé	stefnt	og	hvers	vegna.	Í	öðru	lagi	er	sjálfsmynd	

námsmannsins,	en	virðing	fyrir	ákvörðunum	og	ábyrgð	hans	er	afar	mikilvæg.	Í	þriðja	lagi	

er	lífsreynslan	talin	vera	afar	mikilvæg.	Fullorðnir	námsmenn	koma	með	mikla	þekkingu	

og	reynslu	en	lífsreynslan	er	ein	af	uppsprettum	námstækifæra	og	getur	verið	dýrmæt	

viðbót	við	nýtt	nám	ef	þetta	tvennt	nær	að	samtvinnast.	Í	fjórða	lagi	sækjast	fullorðnir	

eftir	að	læra	það	sem	þeim	finnst	gagnast,	og	eru	tilbúnir	til	að	læra	það	sem	þeir	telja	sig	

þurfa,	til	að	takast	á	við	vinnu	og	einkalíf.	Í	fimmta	lagi	er	viðhorf	námsmannsins	en	

fullorðnir	miða	nám	sitt	við	daglegt	líf	og	læra	mest	ef	hægt	er	að	beita	þekkingunni	á	það	

sem	þau	eru	að	fást	við	hverju	sinni.	Í	sjötta	og	síðasta	lagi	er	hvatinn	til	náms.	Þá	er	talað	

um	að	innri	hvatar,	eins	og	starfsánægja,	sjálfsvirðing	og	aukin	lífsgæði,	séu	mikilvægari	

heldur	en	ytri	hvatar,	eins	og	hærri	laun	eða	stöðuhækkun.	Þessi	sex	grundvallaratriði	

urðu	forsenda	nálgunar	Knowles	til	fullorðinsfræðslu.	Hann	taldi	að	hinn	fullorðni	

námsmaður	þyrfti	að	geta	komið	að	skipulaginu	á	eigin	námi	þar	sem	að	sjálfsmynd	

mannsins	einkennist	af	því	að	hann	líti	á	sig	sem	sjálfstæðan	aðila	sem	stjórni	eigin	lífi	

(Hróbjartur	Árnason,	2005).	Knowles	lagði	því	mikið	upp	úr	sjálfstýrðu	og	óformlegu	námi	

innan	fullorðinsfræðslunnar	(Hiemstra,	1999).	Sjálfstýrt	nám	er	þegar	einstaklingurinn	á	

frumkvæði	að	því	að	greina	námsþarfir	sínar	og	setja	sér	sín	eigin	námsmarkmið.	Knowles	

taldi	að	þeir	námsmenn,	sem	tækju	frumkvæði	í	námi,	lærðu	fleira	og	betur	en	þeir	sem	

biðu	eftir	því	að	vera	kennt.	Taldi	hann	sjálfstýringu	í	námi	vera	í	takt	við	eðlilegan	þroska	

manneskjunnar	þar	sem	að	einstaklingur	á	að	taka	að	sér	aukna	ábyrgð	og	meiri	stjórn	á	

eigin	lífi	á	sínum	fullorðins	árunum.	Einstaklingur	sem	sýnir	frumkvæði	í	námi,	setur	sér	

námsmarkmið	og	leggur	mat	á	frammistöðu	sína,	lærir	af	meiri	áhuga	og	námið	verður	

þar	af	leiðandi	valdeflandi	fyrir	hann.	Í	óformlegu	námi	hefur	námsmaðurinn	sjálfur	námið	

vegna	þess	að	hann	finnur	þörfina	fyrir	að	auka	við	þekkingu	sína	(Noe,	Tews	og	Marand,	



22	

2013).	Óformlegt	nám	gefur	tækifæri	á	virkri	þátttöku	nemandans	sem	oft	er	takmörkuð	

innan	formlegs	námsumhverfis.	Innan	vinnustaða	er	hægt	að	nýta	óformlegt	nám	til	að	

auka	við	þekkingu	starfsfólks	og	aðlaga	nýjar	aðferðir	innan	hans.	

Við	skipulagningu	fullorðinsfræðslu	er	mikilvægt	að	hafa	í	huga	hvernig	hinn	

fullorðni	námsmaður	er.	Hann	þarf	að	sjá	sér	hag	í	því	sem	honum	er	kennt	svo	að	hann	

fái	áhuga	á	þeirri	fræðslu	sem	hann	sækir	sér	(Hróbjartur	Árnason,	2005).	Tryggja	þarf	að	

fræðslan	svari	raunverulegum	þörfum	markhópsins	og	að	innihald	og	markmið	hennar	

séu	skýr.	Markhópurinn	þarf	að	vita	hvers	er	ætlast	til	af	honum	og	þarf	sá,	sem	veitir	

fræðsluna,	að	sýna	fram	á	hvaða	gagn	þátttakendur	hafa	af	henni	í	starfi	sínu.	Með	því	að	

tengja	fræðsluefni	stöðugt	við	raunverulegar	aðstæður,	í	starfi	þátttakenda,	eykur	það	

líkurnar	á	að	þeir	sjái	gagnsemi	þess	að	tileinka	sér	það	sem	þeim	er	kennt.	Hægt	er	að	

nýta	sér	þörf	fólks	til	að	hafa	áhrif	á	eigið	líf	í	skipulagningu	og	útfærslu	á	fræðslu	en	með	

því	að	virkja	þátttakendur	í	skipulagningu	fræðslunnar	er	hægt	að	mæta	þörf	fullorðins	

námsmanns	til	þess	að	hafa	stjórn	á	eigin	aðstæðum	og	að	gera	það	sem	þeim	þykir	

gagnlegt.	

Innan	fullorðinsfræðslu	þarf	alltaf	að	gera	ráð	fyrir	fyrri	reynslu	þeirra	sem	sækja	

fræðsluna,	þar	sem	hver	og	einn	kemur	inn	með	mismunandi	reynslu	og	þekkingu	

(Hróbjartur	Árnason,	2005).	Hægt	er	að	nýta	reynsluna,	sem	til	er	innan	hópsins,	til	þess	

að	auðga	námsefnið	og	gera	þátttakendur	mun	virkari.	Þar	sem	ólík	reynsla	þátttakenda	

fær	að	njóta	sín	eru	auknar	líkur	á	að	allir	geti	túlkað	námsefnið	þannig	að	það	gagnist	

þeim.		

Að	ofansögðu	má	draga	þá	ályktun	að	í	mótun	fullorðinsfræðslu	virðist	

mikilvægast	að	nemandinn	upplifi	sig	sem	virkan	þátttakanda	í	ferlinu	öllu	og	að	notagildi	

fræðslunnar	sé	skýrt.	Þátttakendur	tileinka	sér	ekki	fræðslu,	sem	þeir	fá,	nema	að	hagnast	

sjálfir	á	henni	en	það	stjórnast	af	innri	hvötum	eins	og	starfsánægju,	sjálfsvirðingu	og	

auknum	lífsgæðum.	Sá	sem	kennir	þarf	að	búa	yfir	ákveðnum	eiginleikum	en	í	næsta	kafla	

verður	farið	yfir	þá	leiðtogafærni	sem	gott	er	að	búa	yfir	í	skipulagningu	og	framkvæmd	

fræðslu.		

4.2 Leiðtogafærni	

Til	þess	að	innleiðingarferli	verði	farsælt	er	mikilvægt	að	sá	sem	því	stjórnar	hafi	góða	

leiðtogafærni.	Leiðtogafærni	er	skilgreind	sem	hæfileikinn	til	þess	að	móta	ákveðna	sýn	og	

viðhalda	henni	til	þess	að	ná	tilsettum	markmiðum	(Haukur	Ingi	Jónasson	og	Helgi	Þór	

Ingason,	2011).	Leiðtogi	þarf	að	bera	með	sér	ákveðna	eiginleika	sem	nauðsynlegir	eru	til	

þess	að	laða	einstaklinga	eða	hópa	til	virkrar	þátttöku	í	tilskilinni	framvindu.	

Leiðtogafærnin	birtist	í	þeim	leiðtogastíl	sem	einstaklingur	beitir	til	þess	að	hafa	áhrif	á	

aðra,	hvort	sem	það	er	meðvitað	eða	ómeðvitað.	Góður	leiðtogi	þarf	stöðugt	að	leggja	

rækt	við	sjálfan	sig	ásamt	því	að	sinna	leiðtogahlutverkinu.	Hann	þarf	að	hafa	sveigjanlega	

sjálfsvitund	og	geta	sálrænt	leitað	til	fortíðar,	haldið	stillingu	í	nútíð	ásamt	því	að	hafa	

stöðuga	framtíðarsýn.	

Þegar	skoðaðir	eru	hinu	ýmsu	stílar	leiðtoga	er	hægt	að	tengja	hugmyndir	á	bak	

við	þjónandi	leiðsögn	allra	helst	við	stjórnarhætti	þjónandi	leiðtoga	(Haukur	Ingi	Jónasson	

og	Helgi	Þór	Ingason,	2011).	Þjónandi	leiðtogi	stuðlar	að	árangri	innan	síns	teymis	með	því	

að	þjóna	og	veita	því	það	sem	þarf	til	þess	að	ná	settum	markmiðum.	Stefna	þjónandi	

leiðtoga	samsvarar	sig	vel	með	hugmyndafræði	þjónandi	leiðsagnar.	Þjónandi	leiðtogi	þarf	

jafnt	að	tileinka	og	nýta	sér	ýmsar	kenningar	um	forystu	og	stjórnun	en		þjónustan,	sem	

hann	veitir,	er	alltaf	í	forgrunni	(Sigrún	Gunnarsdóttir,	2011).	Sá	sem	sér	um	innleiðingu	á	

þjónandi	leiðsögn	innan	starfsstaðarins	þarf	að	geta	tileinkað	sér	aðferðir	þjónandi	

leiðtoga.	Hann	þarf	að	geta	verið	til	staðar	fyrir	starfsfólkið	sem	þarf	að	geta	leitað	til	hans	

ef	það	er	í	vafa.	Einnig	sér	leiðtoginn	um	að	nálguninni	sé	fylgt	eftir	með	því	að	veita	

starfsfólkinu	þá	þekkingu	og	stuðning	sem	það	þarf	til	þess	að	viðhalda	notkun	á	henni.	Út	

frá	þessu	má	álykta	að	leiðtoginn	sinni	mikilvægu	hlutverki	í	því	breytingarferli	sem	þarf	

að	eiga	sér	stað	við	innleiðingu	á	þjónandi	leiðsögn	en	í	næsta	kafla	verður	farið	yfir	hvað	

þarf	til	þess	að	breytingaferli	verði	sem	árangursríkast.	

4.3 Breytingaferli	

Kaflinn	hér	að	neðan	fjallar	um	breytingaferli	sem	eiga	sér	stað	við	innleiðingu	á	nýjum	

starfsháttum.	Leitast	verður	við	að	gera	grein	fyrir	hugmyndum	fræðimannsins	John	P.	

Kotter	um	breytingaferli.	

Kotter	(1996)	telur	að	stjórnun	sé	það	sem	dragi	breytingaferlið	áfram	og	leggur	

hann	áherslu	á	hana	í	umfjöllun	sinni.	Hann	telur	mistök	algeng	þegar	breytingaferli	eiga	

sér	stað	og	nefnir	í	því	samhengi	nokkur	dæmi	 	

Ein	algeng	mistök,	sem	koma	upp,	felast	í	því	að	fólk	hafi	of	mikla	trú	á	sjálfu	sér	og	

átti	sig	ekki	á	mikilvægi	þess	að	hafa	aðra	stjórnendur	og	starfsmenn	með	í	öllu	ferlinu.	

Kotter	(1996)	telur	mikilvægt	að	búið	sé	til	nægilega	áhrifamikið	teymi	til	þess	að	leiða	

ferlið	áfram.	Einnig	má	ekki	horfa	fram	hjá	gagnsemi	þess	að	hafa	skýra	sýn	á	það	hvert	

verið	er	að	stefna	og	deila	henni	með	öllum	starfsmönnum.	Það	er	óhjákvæmilegur	hluti	

af	árangursríku	breytingarferli	að	starfsfólkið	taki	á	sig	fórn	af	einhverju	tagi	í	stuttan	tíma.	

Til	þess	að	starfsfólkið	sé	tilbúið	til	þess	þarf	það	að	sjá	mikilvægi	breytinganna	og	hvernig	

þær	koma	til	með	að	gagnast	þeim.	Þá	leggur	hann	áherslu	á	að	komið	sé	í	veg	fyrir	að	

hindranir,	sem	upp	koma	í	ferlinu,	nái	að	varpa	skugga	á	þá	nýju	sýn	sem	hefur	verið	

mynduð.	Þá	þarf	að	gera	sér	grein	fyrir	því	að	breytingar	taka	tíma	og	því	eru	skammtíma	

markmið	mjög	hjálpleg	í	ferlinu.	Gera	verður	ráð	fyrir	nægum	tíma	svo	breytingarnar	nái	

að	festa	rætur.	Algengt	er	að	fólk	fagni	því	of	snemma	að	markmiðum	sé	náð	en	það	telur	

Kotter	það	vera	mjög	mikil	mistök.	Það	getur	tekið	breytingar	um	þrjú	til	tíu	ár	að	festa	sig	

í	sessi	í	þeirri	menningu	sem	fyrir	er.	Hafa	verður	í	huga	að	nýjar	aðferðir	eru	viðkvæmar	

og	ekki	þarf	mikið	út	af	bera	til	að	afturför	eigi	sér	stað.	Til	þess	að	breytingarnar	séu	

komnar	til	að	vera	þurfa	þær	að	vera	búnar	að	festa	rætur	innan	staðarins	og	orðnar	að	

viðurkenndum	gildum.	Einnig	er	mikilvægt	að	þeir	sem	koma	til	með	að	taka	við	stjórninni	

í	framtíðinni	hafi	tileinkað	sér	nýju	aðferðirnar,	svo	allt	gangi	ekki	til	baka	við	

stjórnunarskipti.		

4.4 Samantekt	

Eins	og	fram	kom	hér	að	ofan	eru	ákveðnir	hlutir	sem	mikilvægt	er	að	hafa	í	huga	þegar	

fræðsla	er	undirbúin	fyrir	fullorðið	fólk.	Samkvæmt	Knowles	stjórnast	fullorðni	

námsmaðurinn	af	innri	hvötum	í	námi	sínu,	það	er	að	segja	að	starfsánægja,	sjálfsvirðing	

og	aukin	lífgæði	þurfa	að	vera	markmið	námsins	frekar	en	launa-	og	stöðuhækkun.	Hann	

þarf	að	geta	tengt	það	sem	hann	er	læra	við	raunverulegar	aðstæður	í	daglegu	lífi	og	þarf	

að	sjá	tilgang	í	því	sem	hann	lærir.	Þegar	starfshópi	er	veitt	fræðsla	þarf	hann	að	vita	hvers	

er	ætlast	til	af	honum	og	eins	er	mikilvægt	að	sá	sem	veitir	fræðsluna	sýni	þátttakendum	

hvaða	gagn	þeir	hafa	af	fræðslunni	í	starfi.	Það	er	gert	með	því	tengja	hana	stöðugt	við	

raunverulegar	aðstæður	sem	eykur	líkur	á	því	að	þeir	tileinki	sér	kunnáttuna	í	starfi	sínu.	

Mikilvægi	góðrar	leiðtogafærni	kemur	þar	inn	en	til	þess	að	geta	veitt	fræðslu	sem	skilar	

sér	vel	skiptir	máli	að	sýna	góða	leiðtogafærni.	Leiðtogafærni	hins	þjónandi	leiðtoga	

samsvarar	sig	afar	vel	með	aðferð	þjónandi	leiðsagnar	og	var	því	fjallað	um	hann	hér	að	

ofan.	Honum	er	gert	að	vera	starfshópnum	innan	staðar	í	innleiðingarferlinu	og	veita	

starfsfólki	þá	þekkingu	og	stuðning	sem	það	þarf	til	þess	að	viðhalda	notkun	á	nálguninni.	

Ákveðin	breyting	á	sér	stað	þegar	innleidd	er	ný	aðferð	á	starfsstað.	Var	þess	vegna	

skoðað	hvað	hafa	skal	í	huga	þegar	breytingaferli	á	sér	stað.	Kotter	kom	inn	á	mikilvægi	

þess	að	hafa	alla	starfmenn	með	í	breytingaferlinu,	þá	þarf	að	átta	sig	á	því	að	ferlið	tekur	

tíma	og	jafnframt	að	passa	sig	að	fagna	ekki	of	snemma	að	markmiðinu	hafi	verið	náð.		

Ljóst	þykir	að	mikilvægt	sé	að	þjónandi	leiðsögn	nái	að	festa	rótum	í	menningu	

starfsstaðarins	og	að	gildi	hennar	verði	viðurkennd	þar.	Þetta	er	í	samræmi	við	þær	

upplýsingar	sem	við	fengum	fram	í	eigindlegum	viðtölum	sem	við	tókum	en	í	næsta	kafla	

verður	farið	yfir	niðurstöður	þeirra.		

5 Viðtöl	

Til	þess	að	dýpka	skilning	okkar	á	þjónandi	leiðsögn	tókum	við	eigindleg	viðtöl	við	þrjá	

einstaklinga	sem	búa	yfir	mikilli	þekkingu	á	nálguninni	og	hafa	áratuga	reynslu	af	því	að	

beita	henni.	Að	taka	einstaklingsviðtöl	er	mikilvæg	rannsóknaraðferð	í	að	fá	skilning	á	

hugsunum	eða	viðhorfi	fólks	á	ákveðnu	viðfangsefni	(Rubin	og	Rubin,	2005).	Viðtölin	

hjálpa	til	við	að	fylla	inn	í	eyðurnar	þegar	rannsakað	er	viðfangsefni	sem	hefur	hugsanlega	

verið	lítið	skoðað	áður	og	takmörk	eru	á	fræðilegum	heimildum.	Þessi	kafli	fjallar	um	

framkvæmd	viðtalanna,	greiningu	gagna	og	helstu	niðurstöður.		

5.1 Undirbúningur	viðtala	

Vitneskja	okkar	um	þekkingu	fyrsta	viðmælandans	á	þjónandi	leiðsögn	varð	til	þess	að	við	

óskuðum	eftir	viðtali	við	hann.	Að	viðtalinu	loknu	benti	viðmælandinn	okkur	svo	á	hina	

tvo	viðmælendurna.	Notast	var	við	hálf	opin	(e.	semi-structured)	viðtöl	þar	sem	slík	viðtöl	

hafa	það	markmið	að	fá	svör	við	ákveðnum	spurningum	(Savin-Baden	og	Major,	2012).	

Spurningarammi	er	notaður	en	einnig	er	viðmælendum	gefið	færi	á	að	bæta	við	

upplýsingum	og	dýpka	þegar	við	á.	Fyrir	viðtölin	var	því	gerður	viðtalsrammi	(sjá	fylgiskjal)	

og	var	hann	lagaður	að	hverjum	viðmælanda	fyrir	sig.	Notast	var	við	afmarkaðar	

spurningar	sem	einnig	voru	hálfopnar	og	þess	var	gætt	að	beita	virkri	hlustun	í	viðtalinu.	

Tilgangur	viðtalanna	var	að	fá	betri	sýn	á	viðfangsefnið	ásamt	því	að	fá	reynslu	

viðmælenda	til	stuðnings	við	fræðilegar	heimildir.	

Samband	var	haft	við	viðmælendur	í	gegnum	tölvupóst	þar	sem	verkefninu	var	lýst	

og	markmið	viðtalsins	var	útskýrt.	Viðtölin	fóru	fram	á	vinnustað	viðmælenda	og	fengu	

þeir	tækifæri	til	að	lesa	yfir	spurningarnar	áður	en	viðtalið	hófst.	

5.2 Niðurstöður	viðtala		

Til	þess	að	greina	gögnin	notuðum	við	greiningaraðferð	eigindlegra	rannsókna.	Í	

eigindlegum	rannsóknum	felst	greining	gagna	í	því	að	skipuleggja	þau	og	leita	í	þeim	á	

kerfisbundinn	hátt	(Bogdan	og	Biklen,	2003).	Rannsakandinn	þróar	sérstakt	kóðunarkerfi	

til	þess	að	skipuleggja	gögnin.	Þegar	þau	eru	lesin	í	gegn	má	sjá	að	ákveðin	þemu	koma	oft	

fyrir	eða	standa	sérstaklega	út,	þetta	geta	verið	orð,	orðatiltæki,	athafnir,	viðfangsefni,	

hegðun	eða	hugsunarháttur.	Þemun,	sem	birtust	okkur	við	greiningu	gagnanna,	voru	sex	

talsins	og	eru	eftirfarandi:	reynsla,	styrkleikar,	takmarkanir,	viðhorf,	innleiðing	og	hvatning	

til	starfsfólks.	Hér	á	eftir	munum	við	fjalla	um	þær	niðurstöður	sem	birtust	í	hverju	þema	

fyrir	sig.		

5.2.1 Reynsla	

Viðmælendur	okkar	áttu	það	allir	sameiginlegt	að	hafa	yfir	20	ára	reynslu	af	því	að	vinna	

með	þjónandi	leiðsögn.	Reynsla	þeirra	allra	var	á	þann	veg	að	þjónandi	leiðsögn	væri	

gagnleg	í	starfi	með	fötluðu	fólki.	Þau	lýstu	öll	dæmum	þar	sem	miklar	breytingar	hafa	

orðið	á	lífi	einstaklinga	þegar	þannig	er	unnið.	Einnig	lýsti	einn	viðmælandinn	því	hvernig	

vinnubrögð	þjónandi	leiðsagnar	væru	orðin	hluti	af	menningu	heimilisins,	þar	sem	hún	

hefur	verið	notuð	í	yfir	20	ár.		

Á	sambýlinu	sem	þetta	er	búið	að	vera	allan	þennan	tíma	eða	um	20	ár	þá	er	bara	
menningin	orðin	svona.	Þetta	er	bara	viðurkennt	og	ef	einhver	kemur	þarna	inn	sem	að	er	
ekki	að	taka	þátt	í	því,	þessari	menningu,	þá	er	bara	hópurinn	hann	leyfir	það	ekki	sko.		

5.2.2 Styrkleikar	

Viðmælendur	voru	sammála	um	að	einfaldleiki	nálgunarinnar	væri	einn	af	aðal	

styrkleikum	hennar.	Einnig	kom	fram	að	viðmælendur	töldu	nálgunina	henta	vel	með	

annarri	hugmyndafræði	og	voru	valdefling	og	sjálfstætt	líf	nefnd	í	því	samhengi.	Þá	kom	

fram	í	öllum	viðtölunum	að	nálgunin	geti	dregið	úr	samskiptavanda	og	ofbeldishegðun.	

Einnig	taldi	einn	viðmælandinn	að	með	því	að	nota	þjónandi	leiðsögn	mætti	minnka	líkur	

á	því	að	íbúar	verði	fyrir	illri	meðferð,	hvort	sem	hún	er	af	andlegum	eða	líkamlegum	toga.	

„Fyrst	og	fremst	þeir	að	við	erum	að	horfa	á	hlutina	frá	einstaklingnum.	Þetta	fær	fólk	til	

þess	að	líta	í	eigin	barm	og	geti	verið	auðmjúkt	og	viðurkenni	mistök	sín.“	

Mestu	styrkleikarnir	eru	kannski	að	þetta	er	bara	svo	einfalt,	þetta	eru	ekki	flókin	fræði	
eða,	þetta	eru	ekki	flókin	orð	sem	verið	er	að	nota.	Þetta	er	bara	þessi	einfaldleiki	og	það	
er	svo	auðvelt	að	útskýra	þjónandi	leiðsögn.		

5.2.3 Takmarkanir	

Viðmælendur	töldu	allir	að	helsta	takmörkun	nálgunarinnar	væri	sú	að	hún	gerir	ákveðna	

kröfu	til	starfsfólksins	sem	beitir	henni.	Starfsfólk	þarf	að	vera	tilbúið	í	sjálfsskoðun	og	að	

nota	sjálft	sig	sem	verkfæri.	Mikilvægt	er	að	vera	hvetjandi	við	starfsfólk	og	eftirfylgni	þarf	

að	vera	til	staðar.	Einnig	var	bent	á	að	það	taki	ákveðinn	tíma	að	sjá	árangur	af	vinnunni	

með	nálguninni	og	það	geti	oft	reynt	á.	Þá	kom	fram	að	það	geti	reynst	ákveðin	

takmörkun	hversu	lítið	nálgunin	hafi	verið	rannsökuð.		

Helstu	takmarkanirnar	eru,	þeir	sem	nota	hana,	sem	sagt	starfsmenn.	Hugmyndafræðin	
byggir	á	því	að	starfsmenn	séu	tilbúnir	til	að	nota	sjálfa	sig	sem	verkfæri	í	samskiptum.	
Fólk	er	misjafnlega	tilbúið	til	þess	og	helsti	vandinn	er	að	kenna	og	fræða	starfsmenn	um	
notagildi	þess	að	leggja	allt	kapp	á	að	vanda	samskipti,	stuðla	að	kærleiksríkum	og	gefandi	
samskiptum,	skilja	að	við	getum	bara	breytt	okkur	sjálfum	til	að	ná	til	annarra	og	skapa	
aðstæður,	traust	og	vilja	til	að	taka	þátt.	Þeir	sem	ekki	skilja	eða	vilja	taka	þátt	í	slíku	verða	
oft	á	tíðum	neikvæðir	og	oftar	en	ekki	kenna	öðrum	um	að	illa	gangi,	m.a.	með	þeim	
rökum	að	viðkomandi	láti	allt	eftir	þeim	sem	er	verið	að	þjónusta.	

5.2.4 Viðhorf	

Viðmælendur	okkar	höfðu	mætt	ýmsum	viðhorfum	við	kynningu	á	þjónandi	leiðsögn.	Í	

seinni	tíð	virtist	henni	þó	í	flestum	tilfellum	vera	tekið	mjög	vel.	Hér	má	sjá	hvernig	tveir	

viðmælendur	lýsa	neikvæðum	viðhorfum	sem	þeir	mættu	þegar	þeir	voru	að	byrja	að	

vinna	með	nálgunina.		

Fengum	hins	vegar	fljótt	á	okkur	það	orð	að	við	værum	ekki	að	vinna	vinnuna	okkar	og	
værum	bara	með	fíflaskap	þar	sem	að	vinnan	var	auðvitað	fólgin	í	því	að	vera	að	þrífa,	
elda,	skipa	fólki	fyrir	og	vera	að	ráðskast	með	fólk.	

„En	þetta	brautryðjendastarf	var	mjög	snúið.	Á	þessum	tíma	var	maður	

náttúrulega	að	gera	svolitla	byltingu	og	fólk	var	ekkert	tilbúið	til	þess	að	vinna	á	þennan	

hátt.	Þannig	það	var	ýmsilegt	sem	þurfti	að	yfirstíga	þá.“	

Ekki	vantaði	dæmin	um	neikvæð	viðhorf	sem	viðmælendur	greindu	frá	að	þeir	hafi	

mætt	í	vinnu	sinni	með	þjónandi	leiðsögn:		

Kannski	líka	sá	misskilningur	að	með	þjónandi	leiðsögn	þá	bara	leyfum	við	fólki	að	gera	allt	
og	það	fær	bara	að	haga	sér	eins	og	það	vill	og	það	bara	sprettur	upp	vesen	af	því.	Enn	
það	er	alls	ekki	það	sem	þetta	snýst	um.	

„Gagnrýnisraddir	eru	til	og	koma	þær	yfirleitt	frá	fagfólki	með	sálfræði	og	eða	
atferlisfræðimenntun.	Gagnrýni	á	skort	á	akademískri	nálgun	og	rannsóknum	hefur	þar	
helst	verið	nefnd,	skort	á	að	sannað	sé	að	hugmyndafræðin	virki.“	

Sem	betur	fer	höfðu	viðmælendurnir	líka	orðið	vitni	að	jákvæðum	viðhorfum	og	í	

viðtölunum	við	þá	komu	einnig	fram	skýr	dæmi	um	þau:		

„Ég	hef,	í	flestum	tilfellum,	fengið	mjög	jákvæð	viðbrögð	við	hugmyndafræðinni,	

sérstaklega	hjá	almennu	starfsfólki	og	einnig	þeim	fagmönnum	sem	ég	hef	unnið	með	í	

gegnum	tíðina.“	

Margir	þeir	sem	hafa	komið	á	fyrirlestra	lýsa	yfir	mikilli	ánægju	með	hugmyndafræðina,	
lýsa	sig	sammála	henni	og	þeir	hafi	beðið	eftir	því	lengi	að	fá	í	hendurnar	leiðbeiningar	
sem	þeir	finna	og	trúa	að	virki	og	séu	byggðar	á	mannlegum	gildum.		

5.2.5 Innleiðing		

Rætt	var	við	tvo	viðmælendur	um	reynslu	þeirra	af	innleiðingu	nálgunarinnar	í	

búsetuþjónustu	fyrir	fatlað	fólk.	Þeir	voru	sammála	um	það	að	mikilvægt	væri	að	gera	sér	

grein	fyrir	því	að	slíkt	ferli	tekur	tíma	og	um	það	er	nauðsynlegt	að	vera	meðvitaður.	Báðir	

komu	þeir	inn	á	að	það	væri	æskilegt	að	tryggja	fræðslu	og	umræður	til	lengri	tíma.	

Nálgunin	var	sett	inn	í	starfslýsingar	starfsmanna	og	verða	allir	starfsmenn	að	skrifa	undir	

að	þeir	séu	tilbúnir	til	þess	að	vinna	eftir	henni.	Þá	hefur	sú	leið	verið	farin	að	þjálfa	

mentora	sem	hafa	það	verkefni	að	fylgja	nálguninni	eftir	á	vinnustöðum	og	heimilum.	

Leitast	er	við	að	hafa	mentora	inni	á	öllum	stöðum	en	það	hefur	ekki	alveg	gengið	eftir.	

Mentorarnir	stuðla	að	virkni	nálgunarinnar	og	að	hana	megi	sjá	í	faglegu	innra	starfi	á	

stöðunum.	Almennt	starfsfólk	fær	í	kjölfarið	fræðslu	um	nálgunina	en	hún	fer	fram	í	

tveimur	hlutum.	Mentorarnir	halda	sambandi	og	hafa	í	sumum	tilfellum	myndast	litlir	

hópar	til	stuðnings	og	samráðs.	Annar	viðmælandinn	lýsir	þessu	á	eftirfarandi	hátt:		

…	síðan	hafa	myndast	líka	litlar	grúbbur	innan	mentoranna,	sem	eru	að	fara	á	milli	staða,	
til	þess	að	heimsækja	hvort	annað	og	skoða	og	horfa	bara	svona	yfir	öxlina.	Hvernig	vinnur	
þessi?	Og	hvernig	gerir	hann?	Og	þau	eru	að	læra	bara	heilmikið	af	því.	

Viðmælendurnir	voru	sammála	um	það	að	þetta	kerfi	væri	að	reynast	vel.	Einnig	

voru	þeir	sammála	um	að	það	hefði	þurft	að	gera	ráð	fyrir	meiri	tíma	í	það	að	vinna	að	

verkefninu.	Enn	fremur	nefndi	annar	viðmælandinn	að	það	hefði	mögulega	verið	betra	að	

innleiða	bara	eina	nálgun	í	einu	en	ekki	tvær	eins	og	raunin	var,	þó	svo	að	það	hafi	gengið	

vel	og	þær	vinni	vel	saman	(hér	á	viðmælandinn	við	þjónandi	leiðsögn	og	valdeflingu).	

Viðmælendurnir	komu	báðir	inn	á	að	það	þyrfti	að	gera	ráð	fyrir	því	að	svona	ferli	kosti	

peninga.		

5.2.6 Hvatning	til	starfsfólks	

Viðmælendur	voru	sammála	um	að	stuðningur,	eftirfylgd	og	fræðsla	væru	allt	mikilvægir	

þættir	til	þess	að	stuðla	að	því	að	starfsfólk	notist	við	nálgunina.	Þá	bentu	þeir	á	mikilvægi	

þess	að	hafa	góðar	fyrirmyndir	innan	starfshópsins	(mentorarnir).	Tveir	viðmælendur	

töluðu	um	mikilvægi	skráninga,	þar	sem	væri	gott	að	skrá	niður	bæði	jákvæð	atvik	og	

neikvæð,	því	mikilvægt	væri	að	geta	horft	til	baka	og	séð	hvaða	breytingar	hafa	orðið.	

Þannig	má	hvetja	starfsfólk	áfram	með	því	að	sýna	fram	á	breytingar.	Tveir	viðmælendur	

töldu	einnig	að	sjálfsskoðun	hjá	starfsfólki	væri	mikilvæg.	Einn	viðmælandinn	fjallaði	um	

að	gott	væri	að	benda	starfsfólki	á	að	setja	sjálft	sig	í	þau	spor	að	þurfa	á	sams	konar	

þjónustu	að	halda	og	fá	það	til	þess	að	hugsa	hvernig	þjónustu	það	myndi	vilja.	Einnig	

getur	verið	gott	að	minna	starfsfólk	á	það	að	þjónustan	er	lögbundin	og	hluti	af	réttindum	

fólks.	Einnig	nefndu	viðmælendur	myndbandsupptökur	sem	nytsamleg	gögn	til	þess	að	

skoða	vinnubrögð	starfsfólksins.		

Við	þurfum	bara	að	vera	með	góða	mentora	inni	á	stöðunum	sem	eru	góðar	fyrirmyndir.	
Þannig	að	þau	sjái	bara	árangurinn	af	kannski	þeirra	starfi	…	við	þurfum	líka	að	vera	
dugleg	að	skrá	hluti	og	við	erum	eiginlega	bara	með	það	núna	það	mottó	að	ef	að	við	
skráum	ekki	hlutina	þá	hefur	hann	ekki	gerst	í	rauninni.		

5.3 Samantekt		

Hér	að	ofan	hefur	verið	fjallað	um	framkvæmd	viðtala	og	greiningu	gagna.	Þá	voru	helstu	

niðurstöður	viðtala	settar	fram.	Margt	áhugavert	kom	fram	í	niðurstöðum	viðtalanna,	

meðal	annars	það	að	innleiðing	á	nýrri	aðferð	tekur	tíma	og	þarf	að	fá	að	festast	í	

menningunni	á	staðnum	þar	sem	henni	er	beitt.	Einnig	að	þjónandi	leiðsögn	er	hægt	að	

nota	samhliða	annarri	hugmyndafræði,	svo	sem	valdeflingu	og	hugmyndafræðinni	um	

sjálfstætt	líf.	Viðtölin	sýna	fram	á	mikilvægi	stöðugrar	fræðslu,	stuðnings	og	eftirfylgni	

fyrir	starfsfólk	þegar	notast	er	við	þjónandi	leiðsögn.	Á	þeim	rökum	byggir	meðal	annars	

ákvörðun	okkar	um	að	gera	fræðslubækling	um	þjónandi	leiðsögn	fyrir	starfsfólk	sem	

vinnur	eftir	aðferðinni.	Næsti	kafli	fjallar	um	fræðslubæklinginn	sem	unnin	var	samhliða	

þessari	greinargerð.			

6 Fræðsluefnið	

Samhliða	þessari	greinargerð	var	unninn	bæklingur	þar	sem	þjónandi	leiðsögn	er	kynnt.	

Bæklingurinn	er	hugsaður	fyrir	starfsfólk	í	vinnu	með	fötluðu	fólki.	Við	vinnslu	á	

bæklingnum	var	tekið	mið	af	þeim	upplýsingum	sem	fram	komu	í	greinargerðinni.	

Fræðilegur	hluti	greinargerðarinnar,	einkum	kaflinn	um	innleiðingu	breytinga	sem	og	

niðurstöður	viðtalanna	styðja	þá	ákvörðun	að	gera	slíkan	bækling	um	þjónandi	leiðsögn.	

Þegar	skoðað	var	hvernig	hinn	fullorðni	námsmaður	nemur	mátti	sjá	hve	mikilvægt	

það	er	að	hann	sjái	hag	sinn	í	því	að	tileinka	sér	efni	fræðslunnar	(Hróbjartur	Árnason,	

2005).	Við	vildum	því	leitast	við	að	láta	gagnsemi	nálgunarinnar	koma	skýrt	fram	í	

fræðslubæklingnum	og	þannig	auka	líkurnar	á	því	að	lesendur	tileinki	sér	efni	bæklingsins.	

Enn	fremur	gæti	bæklingurinn	kveikt	áhuga	lesenda	sem	sjá	hag	sinn	í	því	að	nota	

nálgunina.	Í	kaflanum	um	fullorðinsfræðslu	var	einnig	komið	inn	á	hversu	mikilvægt	væri	

að	tengja	fræðsluefnið	við	raunverulegar	aðstæður	þess	sem	nemur	(Hróbjartur	Árnason,	

2005).	Við	gerð	bæklingsins	var	tekið	mið	af	þessu	með	því	að	tala	beint	til	lesandans	í	

textanum	og	stuðla	þannig	að	því	að	hann	eigi	aðveldara	með	að	færa	innihald	

bæklingsins	yfir	á	reynslu	sína	í	starfi.	Niðurstöður	viðtalanna	sýna	fram	á	mikilvægi	

stöðugrar	fræðslu,	stuðnings	og	eftirfylgni	fyrir	starfsfólk	þegar	notast	er	við	þjónandi	

leiðsögn.	Við	teljum	því	að	bæklingur	sé	góður	farvegur	fyrir	fræðslu	á	aðferðinni	þar	sem	

starfsmenn	ættu	alltaf	að	geta	leitað	í	bæklinginn	til	upprifjunnar.	Leitast	var	við	að	hafa	

hann	einfaldan,	stuttan,	hnitmiðaðan	og	aðgengilegan.	Umfjöllunin	í	honum	byrjar	á	því	

að	fjallað	er	stuttlega	um	sögu	þjónandi	leiðsagnar	ásamt	því	að	nálgunin	er	skilgreind	í	

stuttu	máli.	Stoðirnar	fjórar	eru	þar	næst	teknar	fyrir	og	verkfærin	útskýrð.	Í	lokin	kemur	

útlistun	á	ráðum	sem	við	teljum	gagnleg	fyrir	starfsfólk	sem	vinnur	eftir	þjónandi	leiðsögn.	

Ráðin	eru	unnin	út	frá	niðurstöðum	viðtalanna	og	kaflanum	um	þjónandi	leiðsögn	í	

þessari	greinargerð.			

Við	teljum	best	að	bæklingurinn	sé	notaður	samhliða	eða	eftir	fræðslu	á	þjónandi	

leiðsögn.	Hann	getur	þó	einnig	haft	notagildi	einn	og	sér	til	þess	að	vekja	áhuga	hjá	

starfsfólki	áður	en	fræðsla	hefst.		

7 Lokaorð	

Við	tókum	þá	ákvörðun	að	skrifa	um	þjónandi	leiðsögn	eftir	að	hafa	fengið	fræðslu	um	

aðferðina	og	sáum	að	hún	gæti	nýst	okkur	vel	í	starfi.	Þegar	við	hófum	heimildarvinnu	

varð	okkur	ljóst	að	lítið	hefur	verið	skrifað	um	efnið	og	fáar	rannsóknir	gerðar.	Þjónandi	

leiðsögn	er	ein	leið	til	að	skapa	aðstæður	og	umhverfi	fyrir	einstakling	til	að	lifa	sjálfstæðu	

lífi	og	veita	honum	tækifæri	á	valdeflingu.	Að	okkar	mati	er	þessi	nálgun	mikilvæg	í	starfi	

með	fötluðu	fólki	þar	sem	hún	samræmist	ríkjandi	fræðum	og	ýtir	undir	að	réttindi	fólks	

séu	virt.	Það	er	okkar	von	að	notkun	á	aðferðinni	aukist	og	verði	til	þess	að	bæta	gæði	

þjónustu	við	fatlað	fólk.		

Innleiðing	á	nýjum	starfsháttum	er	ekki	auðveld	og	tekur	tíma.	Mikilvægt	er	að	

setja	fram	markmið	í	byrjun	innleiðingar	og	gera	raunhæfa	áætlun	þar	sem	starfsmenn	

eru	hafðir	með	í	ráðum.	Til	þess	að	aðferðin	nái	að	festa	sig	í	menningu	vinnustaðarins	

þarf	að	stuðla	að	stöðugri	fræðslu	ásamt	því	að	gera	starfsfólk	ábyrgt	fyrir	því	að	aðferðin	

sé	notuð.	Við	teljum	mentorakerfið	vera	góða	og	skilvirka	leið	við	innleiðingu	á	þjónandi	

leiðsögn	sem	vert	er	að	taka	upp	á	fleiri	stöðum.	Það	er	okkar	skoðun	að	nauðsynlegt	sé	

fyrir	starfsfólk	að	geta	leitað	til	mentors	innan	starfsstaðarins	sem	hefur	góða	þekkingu	á	

nálguninni	og	getur	leiðbeint	þeim	í	starfi.	Einnig	er	mikilvægt	fyrir	starfsfólk	að	sjá	hag	í	

að	breyta	starfsháttum	þegar	þau	tileinka	sér	aðferð	þjónandi	leiðsagnar	í	starfi.	Með	

mentorafræðslu	fengu	lykilstarfsmenn	ítarlegri	fræðslu	og	tóku	við	hlutverki	fyrirmynda	í	

starfi	en	það	gefur	ákveðin	samhljóm	með	niðurstöðum	okkar	um	hvernig	best	sé	að	

innleiða	breytingu	á	starfsháttum.	

	Mikilvægt	er	að	starfsfólkið	sé	tilbúið	að	sýna	væntumþykju	og	mynda	tengsl	við	

þá	sem	það	aðstoðar.	Gott	er	að	gera	sér	grein	fyrir	þvi	að	sú	færni	er	ekki	sjálfgefin	og	

hana	gæti	þurft	að	tileinka	sér.		Starfsfólk	þarf	að	vera	afar	meðvitað	um	að	beita	þessari	

aðferð	og	átta	sig	á	því	að	það	sjálft	er	verkfærið.	Teljum	við	það	nauðsynlegt	að	vera	með	

stöðuga	fræðslu	á	þjónandi	leiðsögn	og	minna	fólk	reglulega	á	hana.	Aðferðin	sýnir	ekki	

hraðar	breytingar	á	hegðun	eða	líðan	og	er	því	afar	mikilvægt	að	líta	stöðugt	til	baka	á	

hver	staðan	var	og	hvernig	hún	er	í	dag,	þar	sjást	framfarir.	

Með	verkefni	þessu	vonumst	við	til	að	kveikja	áhuga	hjá	fleirum	til	frekari	skrifa	og	

rannsókna.	Hefðum	við	viljað	skoða	betur	upplifun	fatlaðs	fólks	á	þjónustu	þar	sem	notast	

er	við	aðferð	þjónandi	leiðsagnar	en	við	teljum	nauðsynlegt	að	sú	hlið	verði	betur	skoðuð.	

Vinnsla	verkefnisins	var	lærdómsrík,	krefjandi	og	skilur	eftir	sig	reynslu	sem	mun	vera	gott	

veganesti	út	í	starfið.	Það	er	okkar	markmið	að	hvetja	fólk	áfram	í	að	kynnast	þessari	

aðferð	ásamt	því	að	beita	henni	sjálfar	í	starfi.	Við	teljum	að	bæklingurinn	sé	leið	til	þess	

að	auka	aðgengi	að	þjónandi	leiðsögn	og	hvetja	fólk	áfram	í	að	beita	henni	í	starfi.	Það	er	

ósk	höfunda	að	þessi	bæklingur	verði	notaður	til	þess	að	kveikja	áhuga	hjá	þeim	sem	

vinna	með	fötluðu	fólki	á	að	tileinka	sér	þessa	aðferð	í	starfi.			

Fylgiskjal	

Spurningar	um	þjónandi	leiðsögn		

Hver	er	reynsla	þín	af	þjónandi	leiðsögn?	

Hverja	telur	þú	vera	mestu	styrkleikana	við	þjónandi	leiðsögn?	

Eru	einhverjar	takmarkanir,	ef	svo	er,	hverjar?	

Hvaða	viðhorfum	hefur	þú	mætt	við	kynningu	á	þjónandi	leiðsögn?	

Hvað	telur	þú	að	hafi	orðið	til	þess	að	hugmyndafræðin	er	rétt	svo	núna	að	ná	vinsældum	

þrátt	fyrir	langan	líftíma?	

Hvenær	var	þjónandi	leiðsögn	innleidd	hjá	Akureyrarbæ?		

Hvernig	fór	innleiðingin	á	hugmyndafræðinni	fram?	

Hvernig	gekk	að	innleiða	hugmyndafræðina?		

Hvað	gekk	vel	og	hvað	gekk	illa?	

Hefði	eitthvað	mátt	betur	fara	við	innleiðsluna?	

Hvað	telur	þú	mikilvægt	að	hafa	í	huga	þegar	ráðist	er	í	slíkt	innleiðingarferli?		

Hvernig	er	best	að	stuðla	að	því	að	starfsfólk	notist	við	þjónandi	leiðsögn	í	starfi?	

Telur	þú	hugmyndafræðina	vera	gagnlega	í	búsetuþjónustu?	Ef	svo	er,	hvers	vegna?		


